ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի հոկտեմբերի 30-ի թիվ  2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը  ՀՀ ՆԳՆ ԷԱՃԱՊՁԲ-2025/Է-77
ՀՀ ՆԳՆ կարիքների համար  այլ մարդատար ավտոմեքենաների  ձեռքբերման նպատակով կազմակերպված ՀՀ ՆԳՆ ԷԱՃԱՊՁԲ-2025/Է-77 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 30.10.2025թ․-ին, ստացված հարցադրումը և դրա վերաբերյալ 03․11․2025թ․-ին տրամադրված պարզաբանումը`
            Հարցադրում N 1։ Հարգելի պատվիրատու.

Ընթացակարգի հրավերով սահմանվել է, որ Շահող ընկերությունը պետք է հանդիսանա տվյալ ավտոարտադրողի պաշտոնական ներկայացուցիչը Հայաստանի Հանրապետությունում և դրա իսկության վերաբերյալ հայտի հետ միաժամանակ ներկայացնի համապատասխան հավաստագիր։ Վերը նշված պահանջը խտրական է և զրկում է բազմափորձ ընկերություններին մասնակցել նշված գնման ընթացակարգին, քանի որ չեն հանդիսանում պաշտոնական ներկայացուցիչ, այլ հանդիսանում են մատակարարներ։ Ելնելով վերոգրյալից խնդրում ենք կամ կատարել հրավերի փոփոխություն բացառել նման պահանջ, կամ տալ պարզաբանում՝ նշելով այն օրենսդրական կարգավորումը, ըստ որի Պատվիրատուն / պատասխանող ստորաբաժանումը/առաջնորդվել է նման պահանջ սահամնելով։ 
     Պարզաբանում N 1։  Հարգելի գործընկեր,
   «Գնումների մասին» օրենքի 3-րդ հոդվածի 1-ին մասի 1-ին կետի համաձայն՝ սույն օրենքի նպատակն է ապահովել գնումների գործընթացում հատուցման դիմաց արժեք, այն է` պատվիրատուին վերապահված լիազորությունների կատարման համար անհրաժեշտ` կարիքին համապատասխան ապրանքների, աշխատանքների և ծառայությունների ձեռքբերում` համարժեք հատուցմամբ. (...)
          Նույն օրենքի 13-րդ հոդվածի 1-ին մասի համաձայն՝ գնման առարկայի բնութագրերը պետք է ամբողջությամբ և հստակ նկարագրեն ձեռք բերվող ապրանքի, աշխատանքի կամ ծառայության հատկանիշները, դրանց ձեռքբերման և վճարման պայմանները` բացառելով տարակերպ մեկնաբանությունը: Գնման առարկայի բնութագրերը, որոնք ներառում են նաև պայմանագրի գինը, ընդգրկվում են պայմանագրում:
ՀՀ կառավարության 2017 թվականի մայիսի 4-ի թիվ 526-Ն որոշման 1-ին կետի 1-ին ենթակետով հաստատված կարգի  22-րդ կետի համաձայն՝ գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է  հաշվի առնել, որ  դրանց  պետք  է  բավարարեն մեկից ավելի հնարավոր մասնակիցներ՝ բացառությամբ սույն կարգի 23-րդ կետի 4-րդ ենթակետով նախատեսված հիմքով և նույն կարգի 21-րդ կետի 1-ին ենթակետի «դ» պարբերությամբ նախատեսված՝ պատվիրատուի ղեկավարի հետ համաձայնեցված դեպքերում կատարվող գնումների: Ապրանքների գնման դեպքում հղումներ օգտագործելիս ներկայացվում են որպես համարժեք առաջարկվող ապրանքների ֆիրմային անվանումը, մոդելը և արտադրողը:
          Վկայակոչված իրավակարգավորումներից հետևում է, որ պատվիրատուն ինքնուրույն է որոշում և համապատասխանաբար կազմում իր կարիքների համար անհրաժեշտ գնման առարկայի տեխնիկական բնութագիրը՝ պահպանելով գնումների մասին ՀՀ օրենսդրության պարտադիր և թույլատրելի պահանջները: 
Այսպիսով,  հրավերով սահմանված տեխնիկական բնութագիրը կազմված է ելնելով պատվիրատուի իրական կարիքներից՝ պահպանելով գնումների մասին ՀՀ օրենսդրության պարտադիր և թույլատրելի նորմերը: 
 
Սույն հայտարարության հետ կապված լրացուցիչ տեղեկություններ ստանալու համար կարող եք դիմել ՀՀ ՆԳՆ ԷԱՃԱՊՁԲ-2025/Է-77 ծածկագրով գնահատող հանձնաժողովի քարտուղար Էռնա Մնացականյանին:
Հեռախոս՝ 010 59 64 86
Էլեկոտրանային փոստ՝ gnumner@mia.gov.am
ՀՀ ՆԳՆ ԷԱՃԱՊՁԲ-2025/Է-77 ծածկագրով գնման ընթացակարգի գնահատող հանձնաժողով։

